
Annotation: The article provides information on the importance and effectiveness of smart 

pedestrian crossing control systems in urban environments. In addition, issues related to pedestrian 

safety were studied. It is expected that the practical implementation of intelligent control systems 

will help optimize traffic management and prevent risks, which will contribute to the creation of a 

sustainable and innovative urban environment. 

Аннотация: В статье представлена информация о важности и эффективности систем 

управления интеллектуальными пешеходными переходами в городских условиях. Кроме 

того, были изучены проблемы, связанные с безопасностью пешеходов. Предполагается, что 

практическое внедрение интеллектуальных систем управления поможет оптимизировать 

управление дорожным движением и предотвратить риски, что будет способствовать 

созданию устойчивой и инновационной городской среды. 

Ключевые слова: пешеходный переход, автономные системы, алгоритм управления 

пешеходами, интеллектуальная система управления. 

 

PIYODALAR O‘TISH JOYINI BOSHQARISHNING INTELLEKTUAL TIZIMLARINI 

ISHLAB CHIQISH 

Rasulmuhamedov M. M., Tashmetov K. Sh., Tashmetov T. Sh. 

Toshkent davlat transport universiteti (Toshkent, O‘zbekiston) 

 

Annotatsiya: Maqolada shahar sharoitida aqlli piyodalar o‘tish joylarini boshqarish 

tizimlarining ahamiyati va samaradorligi haqida ma’lumotlar keltirilgan. Bundan tashqari piyodalar 

xavfsizligi bilan bog‘liq muammolarni o‘rganilgan. Intellektual boshqaruv tizimlarining amaliy 

tatbiq etilishi barqaror va innovatsion shahar muhitini yaratishga hissa qo‘shadigan transport 

boshqaruvini optimallashtirish va xavflarning oldini olishga yordam berishi haqida takliflar 

berilgan. 

Kalit so‘zlar: piyodalar o‘tish joyi, avtanom tizimlar, piyodalar boshqaruv algoritmi, 

intellektual boshqaruv tizimi. 

 

Kirish. Hozirgi kunda transport oqimining ko‘payishi natijasida piyodalar o‘tish joylarida 

piyodalarning xavfsizligi va qulayligini ta'minlash masalalari shaharsozlik va transportni 

rejalashtirishning asosiy masalalariga aylanmoqda. Piyodalar o‘tish joylarini rivojlantirish muhim 

ahamiyatga ega, chunki aynan shu yerda piyodalar va transport vositalari o‘zaro bir-biri bilan 

kesishadi. Shu bilan birga, piyodalar o‘tish joylari shahar aholisining turli qatlamlari uchrashadigan 

joydir. Bu yerda yoshu qari, sayyohlar va mahalliy aholi, piyodalar va velosipedchilarning yo‘llari 

kesishadi. Piyodalar o‘tish joylarining muhimligiga qaramay, ular ko‘pincha piyodalar xavfsizligi 

uchun yuqori xavf tug‘diradigan joylarga aylanadi. Yo‘l-transport hodisalari statistikasi shuni 

ko‘rsatadiki, piyodalar ko‘pincha yo‘l-transport hodisalari qurboni bo‘lishadi, ayniqsa yo‘lni kesib 

o‘tishda. 

O‘zbekiston yo‘l harakati xavfsizligi xizmatini ma’lum qilishicha 2022 yilda yo‘l-transporti 

hodisalari soni 9902 taga yetgan bo‘lib, bulardan 2086 tasi o‘lim bilan, qolgan 7816 tasi tan jarohati 

bilan bog‘liq holatlar bo‘lgani ko‘rsatilgan. Bu yerda shuni inobatga olish keraki ma’lumotlariga 

ko‘ra YTHlar turi bo‘yicha eng ko‘p 44.9 foiz yoki 4449 tasi piyodalar bilan bo‘g‘liq bo‘lgan. 

Bunday hodisalarni yuz berishiga sabablar juda ko‘p. Bunday sabablardan biri bu aholi soni va 

transport vositalarini ko‘payishi deb keltirish mumkin. Aynan shuning uchun yangi aqli shahar 

qurish jarayonida o‘zgaruvchan sharoitlarga samarali javob bera oladigan va barcha harakat 

ishtirokchilari xavfsizligini ta'minlay oladigan piyodalar o‘tish joylarini boshqarishning intellektual 

tizimlarini ishlab chiqish va joriy etish vazifasi tobora dolzarb bo‘lib bormoqda. 

 Piyodalar o‘tish joylarini rivojlantirishning ahamiyati nafaqat piyodalar xavfsizligini 

ta'minlash, balki barqaror va yashash uchun qulay shahar makonini yaratish bilan ham bog‘liq. 

Piyodalar o‘tish joylari fuqarolar uchun qulay va xavfsiz hududni yaratish, qulay shahar muhitini 

yaratishga hissa qo‘shish uchun javobgardir. Zamonaviy shaharlar an'anaviy yo‘l harakati 

xavfsizligi amaliyotlarini qayta ko‘rib chiqish va takomillashtirishni talab qiladigan muammolarga 

duch kelmoqda. Shu nuqtai nazardan, piyodalar harakati xavfsizligi va samaradorligini oshirish 

uchun shahar infratuzilmasiga yangi texnologiyalar va usullarni joriy eta oladigan piyodalar o‘tish 

joylarini boshqarishning intellektual tizimlarini rivojlantirish istiqbolli yo‘nalish sifatida maydonga 

chiqadi. Bunday aqlli tizimlarning asosiy vazifasi piyodalar o‘tishlari uchun aqlli va moslashuvchan 

maydon yaratishdir. Bu nafaqat texnik echimlarni ishlab chiqish, balki piyodalarning 

psixofiziologik xususiyatlarini, ularning xatti-harakatlarini, shuningdek, transport oqimlarini tahlil 

qilishni ham o‘z ichiga oladi. 

Piyodalar o‘tish joylarini boshqarish uchun intellektual tizimlarni ishlab chiqish muhimligi 

ularning shahar atrof-muhitida yuzaga keladigan bir qator muammolarni hal qilish imkoniyatlari 

bilan ta'kidlanadi. Bunday tizimlar transport oqimini samarali tartibga solish, yo‘l-transport 

hodisalarining oldini olish, o‘tish joylarida piyodalarning kutish vaqtlarini optimallashtirish va 

yanada barqaror va xavfsiz shahar maydonlarini yaratish bo‘yicha umumiy maqsadga hissa 

qo‘shishi mumkin. 

Binobarin, piyodalar o‘tish joylarini boshqarishning intellektual tizimlarini rivojlantirish 

kelajak shaharlarini xavfsiz va qulay shahar makonini shakllantirish bo‘yicha zamonaviy 

texnologiyalar va yechimlar bilan ta’minlovchi muhim yo‘nalish hisoblanadi. Biroq, bu 

maqsadlarga erishish uchun har tomonlama tadqiqotlar va ilg‘or texnologiyalarni joriy etish talab 

etiladi. 

Piyodalar otish joyini tahlili to‘g‘risida olib borilgan ilmiy ishlar juda ko‘p bo‘lib bularga 

ba’zilarini [1, 3, 4, 5, 6, 7] keltirishimiz mumkin. Ushbu [1] maqolada piyodalarning yo‘l harakati 

ishtirokchisi sifatida, zaifligi muhokama qilinadi va asosiy e'tibor transport vositalari haydovchilari 

tomonidan piyodalarning jarohatlanishi yoki o‘limiga olib keladigan yo‘l harakati qoidalarini 

buzishi bilan bog‘liq xavflarga qaratiladi. Maqolada Xitoyning Sian shahrida uchuvchisiz uchish 

apparati (dron) tomonidan piyodalar o‘tish joylaridan to‘plangan video tasvirlarni aqlli mashina 

ko‘rish algoritmidan foydalangan holda tahlil qilishi keltirilib o‘tiladi.  Bunda tadqiqot natijasi, 

piyodalar o‘tish yo‘llarida mashinalar xatti-harakatini chuqurroq o‘rganish uchun kerak bo‘ladigan 

ma’lumotlar yig‘ishga qaratilgani takidlanadi. [3] maqolada ham, piyodalar xavfsizligi to‘g‘risida 

gap olib borilgan va buning uchun qanday yangi texnologiyalarni qo‘llash orqali bu xavflarni 

kamaytirish to‘grisida takliflar berilgan. [4] maqolada asosiy ahamiyat choraxalardagi piyodalar 

o‘tish joyiga qaratilgan. Bunda mualiflar tomonidan piyodalar o‘tish joyida xavfsiz to‘xtash 

masofasiga bo‘g‘liq model va tizim ishlab chiqilgan. Mualliflarni takidlashicha bu model boshqa 

modellarga ko‘ra piyodalarning psixologik ta’sirini ham inobatga olgan. Mualiflar tomonidan 

keltirilgan tizim avtotransport vositasi, piyodalar bilan to‘qnashishi mumkinligini aniqlaganda, 

tizim ogohlantiruvchi sxemani ishga tushib piyoda va haydovchini ogohlantiradi. Bu tizimni 

qo‘llash natijasida piyodalar xavfsizligini ta’minlash va YTHlarini kamaytirish mumkinligi haqida 

ma’lumotlar beradi. [5] maqola aqlli shaharlarda yo‘l harakati xavfsizligini yaxshilashning muhim 

jihati bo‘lgan mashinani o‘rganish modellari yordamida, aqlli piyodalar o‘tish joylarida transport 

vositalarini aniqlashni yaxshilash yondashuvini taklif qiladi. Klassik noaniq tasniflagichlardan 

farqli o‘laroq, mashinani o‘rganish modellari tizim joylashuvi va yo‘l sharoitlariga qarab 

kameralarni qayta sozlashni talab qilmaydi. Tadqiqot natijalari shuni ko‘rsatadiki, mashinani 

o‘rganish modellari klassik noaniq tasniflagichlarni samarali almashtirishi mumkin. Bu aqlli 

piyodalar o‘tish joylarida transport vositalarini aniqlash muammolarini hal qilish uchun mashinani 

o‘rganish kabi an'anaviy usullardan zamonaviyroq va aniq yondashuvlarga o‘tishni imkon berishini 

tushuntiradi. Yuqorida keltirilgan maqolalarni tahlil qilish natijasida shu ma’lum bo‘ldiki bu masala 

nafaqat O‘zbeksiton balkim boshqa davlatlarda ham dolzarb hisoblanib kelmoqda. Bu masalaga 

yechim topish uchun turli  xil tadqiqotlar olib borilmoqda va buning natijasi amaliyotda sinovdan 

o‘tkazilmoqda. 

Biz tomondan taklif etilayotgan tizim, boshqarilmaydigan piyodalar o‘tish joyida 

qo‘llanilishga mo‘ljallangan avtonom intellektual tizim bo‘lib, avtonom intellektual piyodalar o‘tish 

joylari (AIPO‘J) boshqa piyodalar o‘tish qurilmalariga nisbatan bir qator afzalliklarga ega. Ular 

uzluksiz elektr energiyasini talab qilmaydi, bu esa ularni elektr uzilishlaridan mustaqil qiladi. Bu 

esa o‘z navbatida tizim ishlash ishonchliligini oshiradi va piyodalar xavfsizligini ta'minlaydi. 

Bundan tashqari, AIPO‘J elektr ta'minoti tarmog‘iga ulanish imkoniyati bo‘lmagan yo‘llarga ham, 

o‘rnatilishi mumkin. Ular, shuningdek, yuqori xarajat va o‘rnatilishi murakkab bo‘lgan elektr 

svetoforlarini o‘rnatish maqsadga muvofiq bo‘lmagan, hollarda ham, qo‘llanilishi mumkin. 

Piyodalar o‘tish tizimining avtonomligini ta'minlash uchun quyidagi qurilmalardan 

foydalanish mumkin (1-rasm): 

1. Quyosh panellari: quyosh energiyasini elektr energiyasiga aylantirish imkonini beradi, 

keyinchalik u tizimni quvvatlantirish uchun ishlatiladi.  

2. Batareyalar: Quyosh panellari yoki boshqa manbalardan to‘plangan energiyani saqlash va 

tizimni bir necha soat yoki kun davomida quvvat bilan ta’minlash imkonini beradi. 

3. Invertorlar: quyosh panellari yoki batareyalardan to‘g‘ridan-to‘g‘ri olingan tokni, 

o‘zgaruvchan tokga aylantirish imkonini beradi. 

4.Quyosh panellarini kontrolleri: Quyosh panelidan olingan energiyasi yordamida batareyani 

zaryadlash uchun qo‘llaniladi [9]. 

 

 
1-rasm. Taklif etilayotgan tizim. 

Yuqorida taklif etilgan tizimning afzalliklari nimadan iborat, ushbu tizim boshqa shunga 

o‘xshash tizimlardan farqli tomoni shundaki, faqatgina harakat sensoridan olgan ma’lumotga 

tayanmaydi balkim, ESP32CAM mikrokontrolleri tomonidan piyodalar yo‘lida turgan piyodalarni 

aniqlaydi va svetadiodlarga ega boshqarish sxemasini ishga tushiradi. Bu diodlar tasmasi bir necha 

soniya miltillab, haydovchiga yo‘lda piyoda borligi haqida ma’lumot beradi. Bu ma’lumotni 

yo‘lning u tomonida turgan tizimga uzatish uchun mahalliy wifi tarmog‘i yordamidan foydalaniladi 

(2-rasm). 

 
2-rasm. Piyodalar o‘tish joyining intellektual boshqarish tizimi. 

 

Agar tizimni ishlash printsipini to‘liq tushuntiradigan bo‘lsak, tizim boshqaruv blok sxemasini 

keltirishimiz kerak (3-rasm). 

3-rasm. Tizimni ishlash algoritmi. 

Keltirilgan tizimda PO‘J belgisida sariq chegara o‘rniga qizil svetadiod chegara qo‘llanilgan, 

bunga sabab shundaki, ishlab chiqilgan ayrim tizimlarda sariq yoki rangsiz svetadiodlarga 

haydovchilar tomonidan yetarlicha ahamiyat berilmagan buning natijasida baxtsiz xodisalar yuz 

berishi mumkin. 

Xulosa sifatida shuni aytish mumkinki, piyodalar o‘tish joylarini boshqarishning intellektual 

tizimlarini ishlab chiqish xavfsiz va qulay shahar muhitini yaratishning muhim yo‘nalishi 

hisoblanadi. Maqolada keltirilgan tizimni qo‘llash natijasida transport boshqaruvini sezilarli 

darajada yaxshilashi, yuzaga kelishi mumkin bo‘lgan xavf-xatarlar haqida ogohlantirishi va 

piyodalar uchun kutish vaqtlarini optimallashtirishi, yanada barqaror va xavfsiz shahar 

maydonlarini yaratishga yordam beradi.  

